Realizatori: Emina Pojata, Nermina Šišić i Amina Delić - Zimić

(završni sat realizacije projekta „Trougao u Geogebri)

NASTAVNA TEMA: TROUGAO

NASTAVNI PREDMET: MATEMATIKA               DATUM REALIZACIJE: 10. 12. 2010.

NASTAVNA JEDINICA: TROUGAO U GEOGEBRI

TIP SATA: kombinovani tip sata

	Oblici rada:
	Frontalni, individualni i grupni oblik rada

	Nastavne metode:
	Metoda demonstracije, metoda razgovora, metoda usmenog izlaganja sa objašnjenjem, metoda pisanja, praktičan rad u programu Geogebra;

	Nastavna sredstva i izvori znanja:

	Očigledna sredstva, papiri u boji, prezentacija, hamer papir sa za trouglove, nastavni plakat, geometrijski likovi (trougao) od kartona i papira, kompjuteri, projektori.


Cilj nastavnog sata: 
· osposobiti učenike da korištenjem matematičkog software Geogebra utvrde i ponove  znanje o trouglu: da ima tri stranice, tri vrha i tri ugla;

· ponoviti da u zavisnosti od uglova  trougao može biti oštri, tup i pravougli;

· ponoviti da u zavisnosti od stranica  trougao može biti jednakostraničan,    

 raznostraničan, jednakokračan;

· osposobiti učenike da korištenjem matematičkog software Geogebra razumiju (korak po korak) crtanje trougla u Geogebri i znaju očitati opis konstrukcije;

	Zadaci nastavnog sata:

	Obrazovni zadatak:
	· ponoviti znanja o trouglu ili trokutu da je  geometrijski lik koji je dio ravni; 
· da je trougao jedna od strana (bočna strana) priramide; 
· da trougao ima 3 stranice, 3 vrha i 3 ugla-kuta.
· da je trougao lik određen sa tri  tačke koje ne pripadaju istom pravcu; 
· ponoviti  kako trougao  može imati različite vrste uglova/ kutova;
· osposobiti učenike da u programu Geogebra nacrtaju zadani trougao, te da znaju očitati opis konstrukcije; 
· motivirati učenike za rad u ovom programu na ovom satu i u daljem radu koristeći pomoć „dinamičke geometrije“;


	Funkcionalni zadatak:
	· razvijati kod učenika sistematičnost, urednost i tačnost pri izvođenju geometrijskih crteža;

· razvijanje sposobnosti promatranja i  zaključivanja  kroz grupni rad na zadacima koji se odnose na imenovanje stranica, vrhova i uglova trougla;

· razvijanje uočavanja koraka u Geogebri pri konstrukciji trougla;

· razvijanje kreativnog, logičkog mišljenja i vrednovanja vlastitih postignuća, 
· razvijanje sposobnosti stvaranja i kombiniranja;
· poticati praktičnu primjenu matematike i informatike u svakodnevnom životu;


	Odgojni zadatak:
	· razvijanje pozitivnog odnosa prema radu kroz zadate zadatke i samostalan rad učenika;
· razvijanje urednosti, tačnosti i preciznosti kroz crtanje u Geogebri;

· razvijanje smisla za rad u grupi i poštovanje pravila grupnog rada, razvijanje kulture slušanja drugih dok govore, razvijanje kulture govora;

· razvijanje pozitivnog stava, ponašanja i sklonosti za otkrivanje, istraživanje i rješavanje matematičkih zadataka kroz igru i zabavu, 
· razvijanje  pažnje, upornosti, odgovornosti,  strpljivosti i  urednosti u izvršavanju zadataka;


	VREMENSKA ARTIKULACIJA SATA:

	Uvodni dio:
	Od 5 do 10 minuta

	Glavni dio:
	Od 25 do 30 minuta

	Završni dio.
	Od 5 do 10 minuta

	KRATKI PREGLED SATA:

	Uvodni dio:
	Pozdravljanje gostiju, predstavljanje gostiju učenicima.
Ponavljanje o geometrijskom liku trouglu/trokutu kroz KWL tabelu – pisanje na papirima u obliku trougla i postavljanje na tablu

	Glavni dio:
	Najava cilja sata,
slijedi kratak razgovor o Geogebri – dinamičkom programu geometrije,

slijede zadaci za učenike – crtanje zadanih trouglova,

	Završni dio:
	Učenici rade tehniku “Vruća olovka” – pišu o svojim utiscima o ovom programu,
ponavljanje sadržaja kroz rad na nastavnim listićima na tri nivoa znanja,

analiza nastavnih listića i upute za domaću zadaću.

	RAZRADA SATA:


Uvodni dio sata:

U uvodnom dijelu sata učenike u grupama će dočekati iznanađenje u kovertama na klupi, trouglovi različitih boja i veličina (svaka grupa će dobiti po 3 koverte).

Na ovom satu počet ćemo dijelom KWL tabele. Učenici imaju zadatak da listićima u obliku trougla napišu sljedeće: ŠTA ZNAMO O TROUGLU?
1. Grupa – PLAVI TROUGAO

Šta znaju o trouglu? (geometrijski lik ili tijelo; šta određuje trugao – tri tačke koje ne mogu biti na istom pravcu – vrhovi trougla, kako označavamo vrhove truogla – velikim štampanim slovima u smjeru suprotno od kazaljke na satu)

2. Grupa – ŽUTI TROUGAO

Šta znaju o podjeli trougla prema stranicama? (kako se obilježavaju stranice, koliko ih ima i podjela truoglova prema stranicama)

3. Grupa – CRVENI TROGAO

Šta znaju o podjeli trougla prema uglovima? (koliko ima uglova; kako se obilježavaju uglovi) < A, < B, < C ili < ABC, < BCA, < CAB 

4. Grupa – LjUBIČASTI TROUGAO

Čime je omeđen trougao? Šta predstavljaju te dužine? (Duž – dužine)

5. Grupa – ZELENI TROUGAO

Kako označavamo trougao? (mali trokutić i velikim slovima kojima su imenovani vrhovi)

            ŠTA ŽELIMO ZNATI O TROUGLU?

Želimo znati (mogući odgovori): Na koje se sve načine može nacrtati trougao?

Šta sve možemo koristiti pri crtanju trougla? (Geometrijski pribor, kompjuter, kolaž papir, slamke, štapiće...)

Učenici govore svoje zapažanje i slažemo trouglove sa odgovorima u kolonu na tabli.

                                KAKO ĆU TO SAZNATI? (u završnom dijelu sata)

Jedan od učenika je rekao da trougao možemo nacrtati pomoću kompjutera, pa ćemo ponoviti šta je Geogebra?  (Geogebra je geometrijski program). Ukratko razgovarati sa učenicima o Geogebri. Geogebra je geometrijski program koji nam olakšava crtanje raznih geometrijskih likova. O kojem geometrijskom liku smo mi do sada razgovarali? Mi danas na satu matematike razgovaramo o trouglu. Djeco, vidim da puno toga znate o trouglu. 

Glavni dio sata:

Isticanje cilja sata: Sada ćemo primijenti svoje dosadašnje znaje kroz ovaj program koji nam nudi mnoštvo raznih ideja o crtanju geometrijskih likova. Na desktopu je ikona Geogebra koja je predstavljena u obliku kruga. Kliknimo dva puta na ikonu. Otvorit će vam se koordinatni sistem o kojem ćete vi učiti kasnije. Nas zanimaju ikonice na vrhu, pogledajmo ih. Jedan od učitelja objašnjava ikonice: Zanima nas ikona sa tjemenom A, otvorit ćemo je i ucrtati tačku A u prostor koji želimo. Zatim ponovo kliknemo na ikonu tjemena i ucrtamo drugu i treću tačku: B, C. Nakon što smo ucrtali ove tri tačke kliknemo na ikonu mnogougao koja je predstavljena slikom trougla. Spojit ćemo ove tri tačke i dobiti traženi trougao.

Grupa PLAVI TROUGAO imat će sljedeći zadatak: Nacrtaj pravougli trougao! Obilježi vrhove  i uglove trougla A, B, C.

Grupa ŽUTI TROUGAO imat će sljedeći zadatak: Nacrtaj tupougli trougao! Obilježi vrhove trogla A, B, C.

Grupa CRVENI TROUGAO imat će sljedeći zadatak: Nacrtaj oštrougli trougao! Obilježi vrhove i uglove trougla A, B, C.

Grupa LJUBIČASTI TROUGAO imat će sljedeći zadatak: Nacrtaj raznostranični trougao! Obilježi vrhove i uglove trougla.

Grupa ZELENI TROUGAO imat će sljedeći zadatak: Nacrtaj jednakokraki (istokračan) trougao. Obilježi vrhove i uglove trougla.

Učenici pristupaju izradi zadataka koristeći kompjutere, a učiteljice obilaze grupe i pružaju dodatna objašnjenja i pomoć.

Učenici za izradu nevedenih zadataka imat će 10 minuta, a po potrebi vrijeme se može i produžiti ili skratiti. Ponavljamo pravila grupnog rada. Biramo vođu grupe (učenici se dogovaraju).

Rad učenika u grupama.

Nakon što su sve grupe završile sa radom, slijedi prezentacija rada grupa.

Tokom prezentacije učenici će prezentirati urađeno na projekcionom platnu. Kroz prezentaciju ćemo zajedno uočiti u ikoni prikaz opis konstrukcije koji prikazuje tjemena, vrhove i dužine stranica i uglove nacrtanog trougla.

Završni dio sata:

U završnom dijelu sata osvrnut ćemo se na KWL tabelu. Reći ćemo ŠTA SMO SAZNALI O TROUGLU? (Crtanje u Geogebri, obilježavanje stranica, vrhova i uglova truougla).

                                KAKO SMO TO SAZNALI? 

(Saznali smo uz pomoć Interneta, software smo snimili, učiteljica govori kad je to saznala, kako je uputila učenike da uzmu GeoGebru sa Interneta i pokušaju crtati i istražiti koje sve mogućnosti nudi ovaj program...)

Kratak osvrt šta je urađeno dosad (sve o trouglu), a šta se u Geogebri može raditi – ostale geometrijske likove: precizne dužine stranica, veličine uglova, stepen, minuta, izračunavanje obima i površine geometrijskih likova.

Slijedi “Vruća olovka” – Napišite sve što mislite o Geogebri. (Učenici za rad imaju 5 minuta, nakon čega čitamo 5 učeničkih radova).

Nakon toga je podjela nastavnih listića na tri nivoa znanja – zanimljiva matematika (učiteljica dijeli učenicima po imenu). Učiteljica daje uputstva za rad, a listić ostaje učenicima za domaću zadaću.

Koliko trokuta vidiš na ovoj slici?

Kada obojiš različitim bojama šta vidiš?

